
শ্ৰীশ্ৰীশঙ্কৰদেৱ-মাধৱদেৱ চৰিত






-মেঘৰ উপদ্ৰৱ-




আসে বৰিষণ আতা বৰ মেঘ দিলা।

মাধৱৰ বাণী শুনি শঙ্কৰে চাহিলা।

মাধৱদেৱক হাসি বুলিলা বচন।

দেউক দেৱে মেঘ আজি নুহি বৰিষণ॥১৬॥

চলিযান্ত শঙ্কৰ মাধৱ দুয়োজন।

কতোক্ষণে গুছিল সমস্তৃে মেঘগণ॥

একদিন আৰো লোক সমে চলি যান্ত।

মেঘখানি দিলেক শঙ্কৰে দেখিলন্ত॥১৭॥

দোণ গোট মান ঠাই জুৰিয়া আছয়।

মাধৱ দেৱক দেৱ শঙ্কৰে বোলয়॥

দেখিয়োক মাধৱ কুঠিত মেঘ খানি।

ভিজাইবেক আমাক বুলিলো নিষ্ঠ বাণী॥১৮॥

কৈত দেখা মেঘ আতা মাধৱে বোলন্ত।

হেৰ নে দেখাহা বুলি শঙ্কৰে দেখান্ত॥

বোলন্ত মাধৱে এহি মেঘ কি কৰিব।

শঙ্কৰে বোলন্ত আৰ প্ৰভাৱ দেখিব॥১৯॥

এতেকে বোলন্ত ভৈল ডলাখান মান।

দেখিয়া শঙ্কৰদেৱে বোলা বিদ্যমান॥

প্ৰভাৱক মেঘৰ মাধৱ বুজিয়োক।

মাধৱে বোলন্ত বৃষ্টি নাই চলিয়োক॥২০॥

এতেকে বোলন্ত ধান দোণ ভূঞি মান॥

বোলন্ত শঙ্কৰে দেখা মাধৱ প্ৰমাণ॥

